
IPDM SERAH SUMBANGAN BAKUL RAMADHAN




IPDM ONLINE : 9 Jun 2016, Institut Pemikiran Tun Dr Mahathir Mohammad (IPDM) telah
menganjurkan program “Bakul Ramadhan” bersempena dengan bulan Ramadhan
yang mulia ini bertemakan “Semarak Sedeqgah Mengimpi Barakah™.

Melalui program ini, keluarga IPDM telah berkesempatan menyerahkan barangan
sumbangan “Bakul Ramadan” kepada keluarga yang memerlukan. Sumbangan
pertama ini tfelah diberikan pada 5 Mei lalu kepada 20 buah keluarga di Kg. Kangar,
Changlun, 20 keluarga di Kg. Alor Gunung, Alor Setar, 50 keluarga di Kampung Alor
Sematang, Yan dan 50 keluarga lagi di Beris Jaya, Sik, Kedah.

Objektif utama Program Bakul Ramadan ini ialah untuk membantu meringankan beban
keluarga yang memerlukan bagi meraikan ketibaan bulan Ramadan yang mulai ini.
Selain itu, program ini juga adalah untuk memperluaskan lagi jaringan kenalan dan
hubungan kekeluargaan antara keluarga IPDM bersama masyarakat sekitar.

Pengarah IPDM, PPjR Dr. Ahmad Zaharuddin Sani Ahmad Sabri berkata, sumbangan
Bakul Ramadan yang tidak seberapa ini diharap sedikit sebanyak dapat membantu
meringankan beban keluarga yang kurang bernasib baik seterusnya mengeratkan lagi
hubungan kekeluargaan yang bakal terbina.

Sementara itu, penerima sumbangan Ramli Baharom dari Kg. Kangar, Changlun berkata
sumbangan seperti ini sememangnya banyak membantu diri dan keluarganya dalam
bulan Ramadan ini. Bagi Nik Halijah Nik Ishak pula menyatakan sumbangan ini memberi
sinar dalam keluarganya bagi meraikan bulan Ramadan ini.

IPDM berterima kasih kepada penyumbang Program Bakul Ramadan ini yang terdiri
daripada kakitangan UUM Sintok , UUMKL dan NGO luar termasuk dari Kuala Lumpur.

Sekian.

